ՀԻՄՆԱՎՈՐՈՒՄ
«Հայաստանի Հանրապետության Վայոց ձորի մարզի Թառաթումբի գյուղական համայնքի  ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և  Հայաստանի Հանրապետության կառավարության 2014 թվականի դեկտեմբերի  18-ի №1515-Ն որոշման մեջ լրացումներ կատարելու մասին» ՀՀ կառավարության որոշման նախագծի
2012 թվականի սեպտեմբերի 23-ին ՀՀ Վայոց ձորի մարզի Թառաթումբի գյուղական համայնքի ավագանու օրենքով սահմանված 5 անդամներից փաստացի ընտրվել են 5-ը։
2013 թվականի սեպտեմբերի 13-ին վաղաժամկետ դադարեցվել էին համայնքի ավագանու անդամ Ալիկ Մարտիրոսյանի լիազորությունները՝ վերջինիս՝ պայմանագրային զինվորական ծառայության հիմնավորմամբ: 2014 թվականի ապրիլի 10-ին վաղաժամկետ դադարեցվել էին ավագանու անդամ Արտյոմ Գրիգորյանի լիազորությունները՝ պայմանագրային զինվորական ծառայության հիմնավորմամբ: Ավագանու անդամ Զոհրաբ Խաչատրյանի լիազորությունները վաղաժամկետ դադարեցվել էին 2015 թվականի հունվարի 27-ին՝ իր դիմումի համաձայն: Այդ հանգամանքներից ելնելով՝ անհնարին է դարձել ավագանու նիստերի հետագա անցկացումը: «Տեղական ինքնակառավարման մասին» ՀՀ օրենքի 22-րդ հոդվածի համաձայն՝ համայնքի ավագանու մյուս անդամները ս.թ. հունվարի 27-ին կազմել են ավագանու լիազորությունները դադարեցնելու վերաբերյալ  արձանագրությունը, որը ՀՀ Վայոց ձորի մարզպետի կողմից ներկայացվել է ՀՀ տարածքային կառավարման և արտակարգ իրավիճակների նախարարություն:
«Հայաստանի Հանրապետության Վայոց ձորի մարզի Թառաթումբի գյուղական համայնքի  ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և  Հայաստանի   Հանրապետության կառավարության 2014 թվականի դեկտեմբերի  18-ի №1515-Ն որոշման մեջ լրացումներ կատարելու մասին»  ՀՀ կառավարության որոշման ընդունումը պայմանավորված է վերոնշյալ հանգամանքներով։

